
〈并序〉

作者：樊宗師　唐

本作品收錄於《全唐詩/卷369》

綿之城，帝猲��掀，明威瀰石，硝馳涪瀬，左陵凌一作「淩淩」紅，䄺簪天地一作「池」

，送行癸壬，且掬跎踢于西北，蟠紅頠一作「頠」青。越王貞故為樓重軒疊，飛門明窗，

蒙傘蹇蹇。予始登，謂日月昏暁，可窺其背；雷電合風雲，遇一作「遘」霜辛露酸，星

辰介行，鬼神變化，草木顯一作「��」繡，髻衘蓑芰，皆可察極，既縈視其江帶，又極

視其土岡，斷暴遠近，山嶮嶮若閿之束一作「東」皇天，原開見荆山，我其蔩〈音衍，

一作黄〉河澗一作「瞷」然為曲直，淚雨落不可掩，因口其心曰：無害若一作「苦」其

自一作「目」，果星星過歸，果星星過歸？尚悲不能解，重為詩以釋，益不可。顧謂郡

中諸君，能無有以以華艶其念蓄一作「綴」云：

危樓倚天門，如��星辰宫。

榱薄龍虎怪，洄洄繞雷風。

徂秋試登臨，大靄屯喬空。

不見西北路，考懷益彫窮。

石瀬薄濺濺，上山杳穹穹。

昔人創一作「愴」為逝，所適酡顔紅。

今我兹之來，猶挍成歲功。

輟田植科畞，遊圃歌芳叢。

地財無叢厚，人室安取豐。

既乏富庶能，千萬慙文翁。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

